
Resolucion do 25 de abril de 2023 da Direccion Xeral de Ordenacion e Innovacion Educativa pola
que se convoca a seleccion de centros docentes publicos de educacion infantil, primaria,
secundaria, educacion especial e ciclos de formacion profesional dependentes da Conselleria de
Cultura, Educacion, Formacion Profesional e Universidades para incorporarse ao programa
Educacion Responsable: programa para o desenvolvemento da educacion emocional, social e
da creatividade, para o curso 2023/24.

A Lei Organica 2/2006, do 3 de maio, de Educacién (modificada pola Lei Organica, 3/2020, do 29 de
decembro) establece que o sistema educativo espafiol se inspira na educacién para a convivencia, o
respecto, a prevencion de conflitos e a resolucién pacifica dos mesmos, asi como para a non
violencia en todos os ambitos da vida persoal, familiar e social (artigo 1), incluindo a educacién
emocional e en valores en todas as etapas educativas.

No que respecta a Galicia, o Decreto 8/2015, do 8 de xaneiro, polo que se desenvolve a Lei 4/2011,
do 30 de xufio, de convivencia e participaciéon da comunidade educativa en materia de convivencia
escolar, regula no seu artigo 23 as accidns que a conselleria con competencias en materia de
educacion potenciard ou promovera en relacién ao desenvolvemento de programas relacionados
coa mellora da convivencia nos centros educativos. Entre elas establece, no seu punto 1, a
potenciacion da realizacion de proxectos de innovacion e investigacién educativa relacionados coa
mellora da convivencia escolar; e, no seu punto 2, a promocién entre os centros educativos de
materiais e recursos didacticos que lles permitan a potenciacion dos valores da cultura da paz, a
prevencién da violencia, a sensibilizacion na non discriminacién por razén de raza, sexo,
procedencia e condicién persoal ou social, a educaciéon emocional, a mellora da convivencia e a
resolucién pacifica de conflitos.

Neste marco, Educacién Responsable: programa para o desenvolvemento da educacion emocional,
social e da creatividade é un programa educativo que se desenvolve en convenio de colaboracion
coa Fundacién Botin, para, ademais de favorecer o desenvolvemento da educacién emocional,
social e da creatividade, promover a comunicacion e mellora da convivencia nos centros docentes a
partir do traballo co profesorado, co alumnado e coas familias. E un proxecto centrado na
aplicacion didactica, dentro das dreas curriculares, dunha serie de recursos de educacién
emocional, social e creativa durante tres cursos, co fin de que os centros e os seus docentes
implanten o programa formando parte da rede de Centros Educacién Responsable da Comunidade
Auténoma Galega, recibindo formacidn, recursos educativos e seguimento por parte da Conselleria
de Cultura, Educacion, Formacion Profesional e Universidades e da Fundacién Botin.

O programa foi implantado como experiencia piloto nos cursos 2014/15 e 2015/16 en 14 centros
educativos da Comunidade Auténoma de Galicia. Tras a obtencion de resultados positivos, a
Conselleria de Cultura, Educacién, Formacidon Profesional e Universidades considerou conveniente
estender e desenvolver este programa noutros centros docentes dependentes desta Conselleria;

razén pola cal, desde o curso 2016/17, comezou a sUa instauracién noutros centros a través de
convocatoria publica.

Asi mesmo, estd recollido na Estratexia Galega de Convivencia Escolar 2025 (publicada no 2022)
dentro da lifia 5, centrada no benestar emocional do alumnado. Nela, buscase a participacién e o
compromiso de toda a comunidade educativa para acadar unha formacion plena do alumnado
incidindo na importancia da educacién emocional no seu desenvolvemento persoal e académico.

Tendo en conta o recollido nos pardgrafos anteriores, e co fin de convocar aos centros a participar
no programa “Educacion Responsable: programa para o desenvolvemento da educacion emocional,
social e da creatividade” e de acordo co anteriormente exposto”,

RESOLVO
Primeira.- Obxecto desta convocatoria

Convocar e establecer as bases para a o procedemento de seleccién dun maximo de 15 centros
docentes publicos que desexen participar no programa “Educacion Responsable: programa para o
desenvolvemento da educacion emocional, social e da creatividade” (en diante programa Educacién
Responsable) ao longo de tres cursos académicos consecutivos.

Segunda.- Destinatarios

Poderan participar nesta convocatoria os centros docentes publicos dependentes da Conselleria de
Cultura, Educacion, Formacion Profesional e Universidades de Galicia que impartan ensinanzas de
educacidn infantil, educacion primaria, educaciéon secundaria obrigatoria (ESO), educacién especial
e ciclos de formacién profesional basica (FP bésica).

Terceira.- Obxectivos

1. Coniiecer, aplicar e integrar o programa Educaciéon Responsable no centro educativo para
promover o desenvolvemento saudable do alumnado, a partir do traballo co profesorado, co
alumnado e coas familias.

2. Coiecer e comprender o que é a educacion emocional, social e creativa.

3. Utilizar a propia competencia emocional, social e creativa para acadar un maior benestar
persoal, social e laboral.

4. Incorporar na practica educativa o desenvolvemento das competencias emocionais, sociais e
creativas no alumnado.

5. Contribuir & mellora do clima de convivencia no centro educativo e ao éxito escolar do seu
alumnado.

Cuarta.- Planificacion e desenvolvemento

O programa Educacién Responsable desenvolverd as slas actividades ao longo dos cursos
académicos 2023-2024, 2024-2025 e 2025-2026 entre os meses de setembro e xufio de cada curso
escolar.

A Direccion Xeral de Ordenacion e Innovacién Educativa, a través dos centros da Rede de
Formacién do Profesorado e da asesoria de Programas Educativos dos Servizos Centrais, ofrecerd o
apoio técnico e o asesoramento necesarios para o seu desenvolvemento ao longo dos tres cursos
académicos.

Quinta.- Compromisos dos centros
A participacién no Programa de Educacién Responsable implica:

1. Participar na convocatoria de Contratos-programa Inclie, na actuacion 5, vencellada &
educacion emocional (lina 5, Emociéna-t).

2. Desenvolver un itinerario do Plan de Formacién Permanente do Profesorado (en adiante,
PFPP) vencellado ao programa, seguindo a normativa reguladora dos plans de formacion no
curso 2023/24. Neste itinerario, incliese a creacién dun grupo de traballo ou seminario,
constituido pola persoa coordinadora e polos responsables dos recursos educativos que se
traballaran nas aulas. Nas sesiéns de traballo, comentaranse aspectos relacionados co
desenvolvemento do programa en cada un dos recursos.

Asi mesmo, este grupo de traballo ou seminario recolle a realizacién obrigatoria para as
persoas participantes dun curso de 10 horas de formacion presencial no centro. Cada ano de
pertenza ao programa abordard unha das liflas de desenvolvemento: afectivo (ano I), social
(@ano II) e creatividade (ano lll). Esta formacién ten como finalidade capacitar ao profesorado
no uso de ferramentas e técnicas para o seu traballo na aula.

Para o desenvolvemento do itinerario do PFPP, os centros educativos seleccionados contaran
coa axuda da persoa asesora do Centro de Formacion e Recursos que lle corresponda.

3. Asistir as xornadas de formacion inicial e complementarias (explicadas no punto 2 do
apartado sexto).

4. O compromiso do desenvolvemento secuencial das actuaciéns marcadas no seguinte
itinerario:

Fase I inicial e de crecemento (curso 2023-24)

O obxecto da primeira fase é que o profesorado que compoén o Equipo de Educacién Responsable
cofieza as ferramentas didacticas propias da educacién emocional e aplique as actividades do
programa

Ao longo do primeiro curso, os centros docentes participantes comprométense a cumprir as
seguintes accions:

1.

7.

Incluir obxectivos e actividades propios do programa na Programacién Xeral Anual do centro.
Ademais, recoméndase que se incorporen ao Plan de Accién Titorial as dindmicas a
desenvolver.

Constituir o Equipo de Educacién Responsable, formado polo profesorado que se sinala na
base sétima desta convocatoria.

Participar nas formacions inicial (para a persoa coordinadora) e complementarias (para as
persoas responsables dos recursos).

Completar a formacion en lifia do Equipo de Educacion Responsable de cada centro docente a
través da plataforma da Fundacién Botin. A formacién desenvolverase de forma paralela a
aplicacion do programa, é un requisito indispensable para a continuidade do centro docente
nas seguintes fases e distriblese como segue:

a) Banco de Ferramentas: 30 horas, distribuidas de forma trimestral ao longo de todo o
curso.

b) Recursos de Musica (Coro das emocions), Arte (ReflexArte), Lectura e emocidons (en
adiante, LEE), Literatura, emociéns e creatividade (en adiante, LEC) e educacidon dixital
(Playing Emotions): 10 horas cada un deles, que se realizaran na avaliacion que corresponda.

Participar nas reunions da Rede de Centros do Programa de Educacién Responsable.
Levaranse a cabo tres, presenciais ou en lifia, cos equipos dos centros docentes participantes
nos meses de outubro, xaneiro e xufio.

Participar nas actividades conxuntas de difusién do programa que xurdan como resultado da
aplicacion do programa nas aulas.

Participar nas actividades de avaliacion do programa que a tal efecto se desefien.

Fase Il de expansion (curso 2024-25)

Na segunda fase, o profesorado do Equipo de Educacion Responsable formara ao resto do
profesorado do centro, co obxecto de cofiecer as ferramentas didacticas propias da educacion
emocional e aplicar as actividades do programa.

Ao longo deste segundo curso, os centros participantes comprométense a cumprir as seguintes
accions:

1. Asumir este programa como unha lifia prioritaria dentro do Proxecto Educativo (PE), sendo

necesaria a participacion dun maior numero de integrantes do Claustro. Paulatinamente

irase integrando nos distintos niveis de concrecion curricular. Paralelamente incluirase no
Plan de Orientacion Educativa e Plan Xeral de Atencidn a Diversidade.

Incluir obxectivos e actividades propios do programa na Programacién Xeral Anual do centro,
asi como se recomenda que se incorporen ao Plan de Accién Titorial as dinamicas a
desenvolver.

Participar nas formacidns complementarias dos distintos recursos que se poidan organizar
ao longo do curso, se é o caso.

Participar nas reunions da Rede de Centros do Programa de Educacion Responsable.
Levaranse a cabo tres reunidns cos equipos dos centros docentes participantes nos meses de
outubro, xaneiro e xufo.

Participar nas actividades conxuntas de difusiéon do programa que xurdan como resultado da
aplicacion do programa nas aulas.

Participar nas actividades de avaliacion do programa que a tal efecto se desefien.

Fase Ill de consolidacion (curso 2025-26)

O obxectivo desta fase é que o centro docente utilice de forma auténoma as metodoloxias,
técnicas e actividades e sexa quen de elaborar outras novas, incluindo obxectivos propios do
crecemento emocional, social e creativo do alumnado no PE.

Ao longo do terceiro curso, os centros docentes participantes comprométense a cumprir as
seguintes accidns:

1.

Incluir obxectivos e actividades propios do programa na Programacién Xeral Anual do centro
e no Plan de Accidn Titorial as dinamicas a desenvolver.

Incorporar, de xeito maioritario entre o profesorado, actividades do programa de Educacion
Responsable nas slas programaciéns de aula.

. Aplicar a totalidade dos recursos do programa coa maior parte do alumnado.

Participar nas formaciéns complementarias dos distintos recursos que se poidan organizar
ao longo do curso, se é o caso.

. Participar nas reuniéns da Rede de Centros do Programa de Educacién Responsable.

Levaranse a cabo tres reunions cos equipos dos centros docentes participantes nos meses de
outubro, xaneiro e xufo.

Participar nas actividades conxuntas de difusiéon do programa que xurdan como resultado da
aplicacion do programa nas aulas.

7. Participar nas actividades de avaliacion do proxecto que a tal efecto se desefien.

Os centros que cumpran estes obxectivos serdn acreditados e pasardn a formar parte da Rede de
Centros do Programa de Educacién Responsable como Centros Graduados.

Centros graduados

- Os centros graduados que sigan formando parte da Rede de Centros de Educacién Responsable
poderan realizar un PFPP sobre tematicas transversais vencelladas a educacién emocional, con
actividades de reciclaxe e/ou de actualizacidn nos distintos recursos do programa, asi como ser
referente para outros centros a través da difusién das suas boas practicas.

- Por outra banda, poderan asistir 4s reunidns da Rede de Centros do Programa de Educacion
Responsable. Levaranse a cabo tres reunidns cos equipos dos centros docentes participantes nos
meses de outubro, xaneiro e xufo.

- Por ultimo, poderan participar nas actividades conxuntas de difusion do programa que xurdan
como resultado da aplicaciéon do programa nas aulas, asi como en iniciativas organizadas para a
continuacién do traballo no programa unha vez rematados os anos obrigatorios de permanencia,
intercambiando diferentes puntos de vista e melloras que poidan aportarse.

Sexta.- Compromisos de participacion do profesorado

Para a adecuada posta en practica e dinamizacién do programa é necesaria a implicacién e partici-
paciéon do profesorado, que buscara a integracién progresiva do resto da comunidade educativa
nel.

En funcion da etapa educativa, o equipo do programa Educacién Responsable estard composto do
seguinte xeito:

1.1. Profesorado de centros de educacion infantil, primaria e educacion especial:

a. Unha persoa que leve a cabo a funcién de coordinadora, con destino definitivo e,
preferiblemente, con formacion no ambito de desenvolvemento da educaciéon emocional. Dita
funcién serd compartida cun integrante do equipo directivo do centro, que tamén debe aparecer
inscrito no programa.

A funcién de coordinacion non sera compatible coa funcién de responsable dalgun dos recursos,
agas en casos excepcionais.

b. Tres docentes da etapa de educacién infantil preferentemente con destino definitivo que,
segundo as suas funcidns, distriblense como segue:

b.1. Unha persoa titora dun grupo de Educacién Infantil serd a responsable do Banco de
Ferramentas deste nivel.

b.2. Unha persoa, titora dun grupo de Educacion Infantil ou especialista de Musica, exercera
de responsable do recurso Coro de emocions.

b.3. Unha persoa titora dun grupo sera responsable do recurso Lectura e emociéns (LEE).

c. Cinco docentes da etapa educacion primaria preferiblemente con destino definitivo que,
segundo as suas funcidns, distribliense como segue:

¢.1. Dous docentes titores/as de Educacién Primaria para ser responsables do recurso Banco
de Ferramentas: un/unha de 1°, 2° ou 3° e outro/a de 4°, 5° ou 6°.

c.2. Dous docentes de Educacion Primaria, que poden ser titores/as ou especialistas, para
ser responsables dos recursos de ReflexArte e Literatura, emocions e creatividade (LEC),
respectivamente.

¢.3. Un/a docente especialista na drea de Musica que sera responsable do recurso Coro das
emocidns.

d. A composiciéon do Equipo de Educacidon Responsable nos centros de Educacién Especial
adaptarase as slas peculiaridades.

1.2. Profesorado de centros que imparten educacién secundaria obrigatoria ESO e FP Basica:

a. Unha persoa que leve a cabo a funciéon de coordinadora, con destino definitivo e,
preferiblemente, con formacion no ambito de desenvolvemento da educacion emocional. Dita
funcién serd compartida cun integrante do equipo directivo do centro, que tamén debe aparecer
inscrito no programa.

A funcién de coordinacion non sera compatible coa funcién de responsable dalgun dos recursos,
agas en casos excepcionais.

b. Un minimo de tres e un maximo de cinco docentes da ESO ou FP Basica preferentemente con
destino definitivo no centro que, segundo as suas funciéns, distriblense como segue:

b.1 Dous docentes titores/as, un/unha de 1°, 2° ESO ou FP Basica e outro/a de 3° ou 4°, para
ser responsables do recurso Banco de Ferramentas.

b.2 Un/unha docente que imparta unha materia do ambito lingliistico na ESO e na FP Basica,
que sera responsable do recurso Literatura, emocions e creatividade (LEC).

b.3 Un/unha docente que imparta a materia de Educacion Plastica e Audiovisual na ESO,
para exercer de responsable do recurso ReflexArte.

b.4 Un/unha docente especialista na materia de Mdusica, para ser responsable recurso Coro
das emocions.

b.5 Un/ha docente con cofiecemento das TIC para ser responsable do recurso Playing
Emotions.

2. Formacion:

2.1. Durante o primeiro curso de posta en practica do programa, a maiores da formacion en centro
incluida no PFPP, o equipo indicado no apartado anterior recibira formacién sobre o programa e os
recursos que se traballaran. As ditas formacions estan pensadas para afondar no material, meto-
doloxias e tarefas propias dos recursos, polo que supofien un facilitador na introducién no progra-
ma.

As formacions desenvolverse de xeito presencial e indicanse a continuacion:

Curso de formacion inicial para persoas coordinadoras.

Formacién Complementaria Banco de Ferramentas (Infantil e Primaria).

Formacion Complementaria ReflexArte.

Formaciéon Complementaria Coro das emocions

Formacion Complementaria Lectura e emociéns (LEE).

Formaciéon Complementaria Literatura, emocions e creatividade (LEC).

Curso de formacién inicial para persoas coordinadoras.

Formaciéon Complementaria Banco de Ferramentas.

Formacién Complementaria ReflexArte.

Formacion Complementaria Coro das emocions

Formaciéon Complementaria Literatura, emocions e creatividade (LEC).

Formacién Complementaria Playing Emotions.

Sétima.- Funcions da persoa coordinadora

Estas funcions asumiranse ao longo dos tres cursos de duracién do programa e suporan:

a) Asistir as sesions da formacidn inicial no ano | (fase de implantacion).

b) Asistir ds tres reunidns da rede de Centros de Educacién Responsable que teran lugar entre
setembro e xufio de cada curso. O calendario destas xuntanzas concretarase con suficiente
antelacion.

c) Promover e dinamizar a realizaciéon das actividades planificadas no seo deste programa,
tanto formativas do profesorado como de aplicacion directa na aula.

d) Coordinar a formacion presencial no centro e promover a participacidn nela do maior nimero
posible de docentes do centro.

e) Actuar como interlocutor/a entre a asesoria de Programas Educativos da Conselleria de
Educacion, os centros da Rede de Formacién e o profesorado do centro, asegurando a
adecuada transmisién de informacién en todo o referente ao desenvolvemento e seguimento
do programa.

f) Ao inicio de cada fase, notificar & Conselleria de Cultura, Educacién, Formacion Profesional e
Universidades o equipo docente que participa no programa Educaciéon Responsable, coa fin
de actualizar os datos e dalo de alta nas plataformas do programa.

g) Comunicar por correo electrénico os datos do/a docente (nome, apelidos e DNI) que causara
baixa unha vez iniciada a posta en practica do programa, indicando a data en que se produce
e o recurso en que dito/a docente esta inscrito/a.

h) Reunirse coas persoas asesoras da Rede de Formacidén do Profesorado para realizar o
seguimento cando sexa necesario.

i) Coordinar a elaboracion das memorias finais de cada curso.
Oitava.- Solicitude, presentacion e prazo

A solicitude de participacidon serd realizada pola direccién do centro, segundo os documentos
anexos a esta convocatoria.

Sobre os documentos da solicitude, os anexos I, Il, lll e IV deberdn ir acompafiados do
documento de motivacion para participar nesta convocatoria e deberan ser enviados no prazo de
solicitude do programa indicado mais abaixo. No documento de motivacién pofierase de
manifesto a adecuada disposicion e o compromiso para implantar o programa ao longo dos tres
cursos de duracion, incluiranse os obxectivos que o centro pretende acadar coa sua participacion
neste proxecto, darase conta da sua coherencia co PE e farase unha relacion das iniciativas
relacionadas coa educacién emocional que o centro estime conveniente para a sla seleccién
(maximo 5 paxinas, con formato Arial, tamafio 12 e interlifado 1,5; aproximadamente 9000
caracteres).

O prazo para a presentacion de solicitudes sera dun mes desde o dia sequinte ao da publicacién no
Portal Educativo (http://www.edu.xunta.gal/portal/).

O anexo V, coa relacién de persoal docente que participard no programa, podera ser enviado ao co-
rreo electrénico asesoria.participacioneducativa@edu.xunta.gal desde o dia seguinte da publica-
cion da convocatoria ata antes do 20 de setembro de 2023. O anexo debera ir asinado pola di-
reccion do centro.

As solicitudes dirixiranse ao Servizo de Inclusion, Orientacion e Convivencia da Direccion Xeral de
Ordenacion e Innovacion Educativa e presentaranse obrigatoriamente por medios electrdénicos na
Sede Electronica da Xunta de Galicia, https://sede.xunta.gal, a través do formulario correspondente
ao procedemento de presentacidn electrénica de solicitudes, escritos e comunicacions que non
conten cun sistema electrénico especifico nin cun modelo electrénico normalizado (cédigo
PROO04A). A solicitude deberd identificarse coa denominacion “Educacion Responsable” e, xunto con
ela, achegaranse os anexos asinados e selados.

Para a presentacidn das solicitudes poderd empregarse calquera dos mecanismos de identificacion
e sinatura admitidos pola sede electrdnica da Xunta de Galicia, incluido o sistema de usuario e
clave Chave365, https://sede.xunta.gal/tramites-e-servizos/chave365.

Novena.- Comision de valoracion

Para o estudo das solicitudes presentadas constituirase unha comisién de valoracién integrada
polos seguintes membros:

e A persoa titular da subdireccién xeral de Innovacién, Orientacion e Formacion de Recursos
Humanos.

e A persoa titular da xefatura de servizo de Inclusion, Orientacion e Convivencia.
e Unha persoa asesora do servizo de Inclusién, Orientacion e Convivencia.

e Unha persoa funcionaria da Conselleria de Cultura, Educacion, Formacion Profesional e
Universidades, que actuard como secretario/a, con voz e sen voto.

Décima.- Seleccion

A comision de seleccidn realizard unha escolla dos centros solicitantes conforme os criterios que
figuran no documento anexo no apartado de baremacién e autobaremacion.

A comisién poderd requirir cantos informes técnicos sexan precisos para un mellor fundamento da
valoracion.

En caso de empate, tera preferencia o centro que tefia maior puntuacidn no criterio 1 do apartado
de autobaremacién do documento anexo.

Décimo primeira.- Resolucion provisional

1. Unha vez rematado o proceso de selecciéon das solicitudes, a comision de seleccién fara publica
a resolucién provisional no portal educativo desta conselleria
(http://www.edu.xunta.gal/portal/).

2. Abrirase un prazo de cinco dias habiles, a partir do dia seguinte ao da publicacién, para efectuar
reclamacions ou renuncias ante a persoa que exerza a presidencia da comision a través da Sede
Electrénica da Xunta de Galicia.

Décimo segunda. - Resolucion definitiva

1. Transcorrido este prazo, a comisidon de seleccion realizard a valoracién das reclamaciéns e
renuncias recibidas, e deseguido elevard a proposta definitiva a persoa titular da Direccion
Xeral de Ordenacion e Innovacion Educativa que adoptara a resolucidon definitiva dos centros
seleccionados.

2. A resolucién definitiva dos centros seleccionados publicarase no portal educativo

3. Contra esa resolucion, que non esgota a via administrativa, as persoas interesadas poderan
interpor recurso de alzada ante a persoa titular da Conselleria de Cultura, Educacion,
Formacién Profesional e Universidades no prazo dun mes contado desde o dia seguinte ao da
stia publicacién no Portal educativo www.edu.xunta.gal, segundo o disposto nos artigos 121 e
122 da Lei 39/2015, do 1 de outubro, do procedemento administrativo comudn das
administracions publicas.

O prazo maximo para resolver este procedemento serd de tres meses. Se transcorrese o citado
prazo sen que recaese resolucidn expresa, as persoas interesadas poderan entender desestimadas
as suas solicitudes por silencio administrativo.

Décimo terceira.- Certificacion

1. O primeiro ano de posta en practica do programa no centro, a certificacion do profesorado
participante sera:

A) Para as persoas coordinadoras:

e Xornadas de formacion inicial e dinamizaciéon para persoas coordinadoras (datas
pendente de sinalar pola administracién educativa).

e As establecidas para o desenvolvemento do itinerario do PFPP de centro:

a) Por coordinacion do itinerario formativo, certificarase como actividade de
innovacion educativa, cunha equivalencia de 20 horas de formacion permanente
do profesorado.

b) Por asistencia as actividades formativas do itinerario, maximo 30 horas de
formacion permanente do profesorado.

B) Para o profesorado responsable dos recursos:
e Por formacién especifica dos recursos:

a) Xornadas de formacion complementaria (datas pendente de sinalar pola
administracion educativa).

b) Para os/as docentes responsables do recurso que realicen as actividades en lifia
da Fundaciéon Botin sobre o recurso Banco de Ferramentas, certificarase como
actividade de innovacion educativa, cunha equivalencia de 30 horas de formacién
permanente do profesorado.

c) Para os/as docentes responsables dos recursos de Arte (ReflexArte); Musica
(Coro das Emocidns); ambito dixital (Playing Emotions); Lectura e Emocions de
Educacién Infantil (LEE) e Literatura de Educaciéon Primaria e Secundaria e FP
Basica (LEC), certificarase como actividade de innovacién educativa, cunha
equivalencia de 10 horas de formacién permanente do profesorado.

e As establecidas para o desenvolvemento do itinerario do PFPP de centro:
a) Por asistencia as actividades formativas do itinerario, maximo 30 horas.

C) En caso de que un/unha docente participe no programa con varios roles, recibird unha
unica certificacion como actividade de innovacién educativa cunha equivalencia en horas de
formacién permanente do profesorado, prevalecendo a certificacion do maior nimero de
horas recofiecidas.

2. No segundo e no terceiro ano, a Conselleria de Cultura, Educacién, Formacién Profesional e
Universidades certificard, cumpridos os requisitos establecidos na convocatoria, a participacion do
profesorado do centro directamente implicado no programa Educacion Responsable como
actividade de innovacién educativa a través da sua participaciéon nos Contratos-programa Inclue,
cunha equivalencia de 20 horas de formacién do profesorado. Esta certificacion estard supeditada
a avaliacion positiva da memoria e a participacion activa nas accions desenvolvidas.

Décimo cuarta.- Compromisos dos centros participantes

A participacién nesta convocatoria implica a aceptacién do regulado nesta Resolucién, asi como o
compromiso de participacidon e difusidon nas accions de transferencias das practicas educativas
vencelladas a este programa que se organicen por parte da Conselleria de Cultura, Educacién,
Formacidn Profesional e Universidades.

Décimo quinta.- Datos de caracter persoal

Os datos persoais recadados neste procedemento seran tratados na sua condicion de responsable
pola Xunta de Galicia, Conselleria de Cultura, Educacién, Formacién Profesional e Universidades,
coas finalidades de levar a cabo a tramitacién administrativa que derive da xestién deste
procedemento e a actualizacion da informacion e contidos da carpeta do cidadan.

O tratamento dos datos baséase no cumprimento dunha misién de interese publico ou no exercicio
de poderes publicos, conforme a normativa recollida na ficha do procedemento incluida na Guia de
procedementos e servizos, no propio formulario anexo e nas referencias recollidas en
https://www.xunta.gal/informacion-xeral-proteccion-datos. Con todo, determinados tratamentos
poderan fundamentarse no consentimento das persoas interesadas e esta circunstancia
reflectirase no devandito formulario.

Os datos seran comunicados as Administracidons publicas, organismos e/ou entidades que
participan neste plan no exercicio das sias competencias, cando sexa necesario para a tramitacién
e resolucién dos seus procedementos ou para que os cidadans poidan acceder de forma integral &
informacidn relativa a unha materia.

A fin de darlle a publicidade esixida ao procedemento, os datos identificativos das persoas
interesadas serdn publicados conforme ao descrito na presente norma reguladora a través dos
distintos medios de comunicacion institucionais dos que dispén a Xunta de Galicia como Diarios
Oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como exercer
outros dereitos ou retirar o seu consentimento, a través da sede electrdnica da Xunta de Galicia ou
presencialmente nos lugares e rexistros establecidos na normativa reguladora do procedemento
administrativo comun, segundo se explicita na informacion adicional recollida en

https://www.xunta.gal/proteccion-datos-persoais.

No caso de existir diferentes referencias normativas en materia de proteccién de datos persoais
neste procedemento, prevaleceran en todo caso aquelas relativas ao Regulamento (UE) 2016/679,
Xeral de Proteccion de Datos ou a Lei Organica 3/2018, de 5 de decembro, de Proteccién de Datos
Persoais e garantia dos dereitos dixitais.

Santiago de Compostela, na data da sinatura dixital,

Judith Fernandez Novoa

Directora Xeral de Ordenacion e Innovacion Educativa

